
Dünyaya ədalət ça÷ırışı
4ərbi $]ərbaycan øcmasının ,, beynəlxalq konIransı haqqında qeydlər

glkəmizin paytaxtında �-6 dekabr tarixlərində “Qayıdış hüququ, (r-
mənistandan zorla çıxarılan azərbaycanlılar üçün ədalətin təşviqi” möv-
zusunda keçirilən ikinci beynəlxalq konfrans artıq tarixdir.  

Qeyd edək ki, bu tədbir 2023-cü ilin 
dekabrında Bakıda keçirilmiş “Ermənis-
tandan didərgin salınmış azərbaycanlıların 
təhlükəsiz şəkildə ləyaqətlə geri qayıdışını 
təmin etmək: qlobal kontekst və ədalətli 
həll” adlı konfransın  davamı idi.  Qərbi 
Azərbaycan İcmasının (QAİ) təşkilatçılı-
ğı ilə baş tutan və artıq ənənəyə çevrilən 
hər iki tədbir Prezident İlham Əliyevin 
ümumazərbaycançılıq konsepsiyasın-
dan qidalanıb. Bu konsepsiya Preziden-
tin 2022-ci il dekabr ayının 24-də Qərbi 
Azərbaycan İcmasının inzibati binasında 
yaradılan şəraitlə tanış olarkən bir qrup 
icma üzvü önündəki çıxışında yer tapan 
tezislərdə qarşıya qoyulan hədəflərə bey-
nəlxalq hüquq çərçivəsində çatmağın yol-
larını göstərir. Dövlətimizin başçısı Qərbi 
Azərbaycan İcmasının inzibati binasını 
nəzərdə tutaraq deyib: “Bu binada nüma-
yiş etdirilən, XX əsrin əvvəllərinə təsadüf 
edən xəritə bir daha onu göstərir ki, Qərbi 
Azərbaycan tarixi Azərbaycan diyarıdır, 
şəhərlərin, kəndlərin adları Azərbaycan 
mənşəlidir və biz yaxşı bilirik ki, indiki 
Ermənistan ərazisində tarix boyu Azərbay-
can xalqı yaşayıb. İndi əsas vəzifə ondan 
ibarətdir ki, dünya ictimaiyyəti də bunu 
bilsin. Artıq bu istiqamətdə işlər başlamış-
dır. Ancaq əminəm ki, icma bu işləri daha 
məqsədyönlü şəkildə və nəticəyə hesab-
lanmış tərzdə aparacaqdır”.

Bu konsepsiyada soydaşlarımızın ölüm 
qorxusu altında, ağlagəlməz vəhşiliklər 
fonunda çıxarıldıqları doğma torpaqları-
na ləyaqətli şəkildə qayıtmaq imkanları-
nın mövcudluğunu xatırladan məqamlar 
əsas yer tutur. Konsepsiyanın qidalandığı 
hüquqi və mənəvi köklər isə müasir Azər-
baycan dövlətinin qurulduğu məqamlarda, 
ötən əsrin 90-cı illərində Azərbaycan Res-
publikasının Prezidenti Heydər Əliyevin 
imzaladığı dövlət sənədlərində açıq-aşkar 
görünür. Belə sənədlərin birində – 18 de-
kabr 1997-ci ildə imzalanan “1948-1953-
cü illərdə azərbaycanlıların Ermənistan 
SSR ərazisindəki tarixi-etnik torpaqların-
dan kütləvi surətdə deportasiyası haqqın-
da” fərmanın preambulasında xalqımızın 
yaşadığı ağrılar bu cür ümumiləşdirilirdi: 
“Son iki əsrdə Qafqazda azərbaycanlılara 
qarşı məqsədyönlü şəkildə həyata keçiril-
miş etnik təmizləmə və soyqırımı siyasəti 
nəticəsində xalqımız ağır məhrumiyyət-
lərə, milli faciə və məşəqqətlərə məruz 
qalmışdır. Mərhələ-mərhələ gerçəkləşdi-
rilən belə qeyri-insani siyasət  nəticəsində 
azərbaycanlılar indi Ermənistan adlandı-
rılan ərazidən - min illər boyu yaşadıqları 
öz doğma tarixi-etnik torpaqlarından  di-
dərgin salınaraq kütləvi qətl və qırğınlara 
məruz qalmış, xalqımıza məxsus minlərlə 
tarixi-mədəni abidə və yaşayış məskəni da-
ğıdılıb viran  edilmişdir”.

Daha sonra SSRİ Nazirlər Sovetinin 
1947-ci il 23 dekabr tarixli 4083 nömrə-
li və 1948-ci il 10 mart tarixli 754 nöm-
rəli qərarlar ilə Azərbaycan xalqına qarşı  
növbəti tarixi cinayət aktının törədildiyi 
qeyd olunur və ümumən insanlığa qarşı 
törədilən cinayətlər siyahısında yer alan 
bu əməldən xalqımızın bir hissəsinə vu-
rulan zərbələrə diqqət cəlb edilir.  Bütün 
bunlardan sonra 1948–1953-cü illərdə 
azərbaycanlıların Ermənistan SSR əra-
zisindən deportasiya olunması faktının 
ötən 50 il ərzində lazımınca  araşdırıl-
maması, hadisələrə hüquqi-siyasi qiymət 
verilməməsi, xalqımıza qarşı törədilən 
cinayətin iştirakçıları ilə bərabər, o ci-
nayət əməlinə hərəkətsizlik göstərənlərin 
mənəvi məsuliyyəti vurğulanır. Bunlardan 
sonra soydaşlarımızın keçmiş Ermənistan 
SSR ərazisində tarixi-etnik torpaqlarından 
kütləvi surətdə deportasiyasının hərtərəfli 
tədqiq edilməsi, Azərbaycan xalqına qarşı 
dövlət səviyyəsində həyata keçirilmiş bu 
tarixi cinayətə hüquqi-siyasi qiymət ve-
rilməsi və onun beynəlxalq ictimaiyyətə 
çatdırılması məqsədi ilə Prezident Heydər 
Əliyevin sədr olduğu Dövlət Komissiyası 
yaradıldı. Qeyd etməyi zəruri sayırıq ki, 
Qərbi Azərbaycan barədə akademik infor-
masiya bazasının yaradılması, həmin əra-
zilərin kulturoloji qatlarının elmi-tədqiqata 
cəlb edilməsi, mövzu aktuallığının kütləvi 
informasiya vasitələrinin diqqətində saxla-
nılması məhz o zamanlardan sistemli şəkil 
almağa başladı. Bu istiqamətdə fəaliyyətin 
nümunəsi kimi AzTV-nin populyar “Fakt” 
verilişinin ölkəmizdə və onun sərhədlərin-
dən kənarda necə səbirsizliklə gözlənildiyi 
indi də çoxlarının xatirindədir. Azərbaycan 
və Türkiyə elmi ictimaiyyətinin məşhur 
nümayəndələri – akademik Budaq Bu-
daqov, Türkiyə Dil və Tarix Qurumunun 
sədri, professor Rəşad Gənc, görkəmli 
dilçi-alim, Əməkdar elm xadimi, profes-
sor Həsən Mirzəyev, tarix elmləri doktoru, 
professor Rəhim Əliyev, Qərbi Azərbay-
canda nəşr edilən “Sovet Ermənistanı” 
qəzetinin sonuncu baş redaktoru İsrafil 
Məmmədov və onlarla cəfakeş araşdır-
maçının təqdimatında Ermənistan SSR-də 
dövlət siyasətinə çevrilən erməni millətçi-
liyinin başlıca hədəfi– “Azərbaycanlılarsız 

Ermənistan” ideologiyasının əsl mahiyyəti 
ortaya qoyuldu.

 Prezident İlham Əliyevin hakimiyyəti 
dövründə isə  Qərbi Azərbaycandan silah 
gücünə çıxarılan soydaşlarımızın gələcək 
taleyi ilə bağlı məsələ ölkəmizin 20 faizin-
dən çoxunun Ermənistan silahlı qüvvələri-
nin işğalında olduğu, ölkə vətəndaşlarının 
1 milyona yaxın əhalisi məcburi köçkün 
həyatı yaşadığı vaxtlarda da ikinci dərə-
cəli məsələyə çevrilmədi. Bu, Azərbaycan 
Respublikasının Prezidenti İlham Əliyevin 
dövlət siyasətinə çevrilən iradəsi idi. Məhz 
həmin iradənin nəticəsi idi ki, Ali Baş Ko-
mandanın qətiyyəti və “Dəmir yumruğu”, 
Azərbaycan Silahlı Qüvvələrinin Vətən 

sevgisi ilə çuğlaşan peşəkarlığı və rəşadəti 
sayəsində 44 günlük Vətən müharibəsin-
də qazanılan Zəfərdən 2 il sonra, dekabr 
ayının 24-də Qərbi Azərbaycan İcmasının 
inzibati binasında yaradılan şəraitlə tanış 
olarkən bir qrup icma üzvü önündəki çıxı-
şında yer tapan tezislərdə qarşıya qoyulan 
hədəflərə beynəlxalq hüquq çərçivəsində 
çatmağın yollarını göstərdi. Əlbəttə, bu yol 
heç də kimlərinsə dilə gətirdiyi kimi, “bey-
nəlxalq normalarla bugünkü Ermənistan 
Respublikasının qəbul edilən ərazilərinə” 
ölkəmizin torpaq iddiası olaraq qəbul edil-
məməlidir. Məhz QAİ-nin inzibati binasın-
dakı çıxışında Prezident İlham Əliyev bu 
haqlar kontekstində çıxış edərək İcmanın 
perspektiv vəzifələrindən birini belə xa-
tırlatdı: “Qərbi azərbaycanlıların hüquq-
ları bərpa edilməlidir və onlar öz doğma 
torpaqlarına qayıtmalıdırlar. Mən bunu 
deyəndə təxmin edirəm, yenə də Ermənis-
tanda növbəti dəfə isterika başlayacaq ki, 
Azərbaycan gəldi, bizi işğal etdi və sair. 
Yox. Biz bunu sülh yolu ilə etmək istəyi-
rik. Biz hüquqlarımızı sülh yolu ilə təmin 
etmək istəyirik və yenə də deyirəm, bütün 
konvensiyalar bu hüququ tanıyır. Ona görə 
buna nail olmaq üçün biz, o cümlədən bey-
nəlxalq müstəvidə daha fəal olmalıyıq”. 

Qərbi Azərbaycan İcmasının üzvlə-
rinə, ümumilikdə, qərbi azərbaycanlıla-
rın tarixi torpaqlarına qayıtmasınadək 
hər zaman aktual olmalı məsələdə bütün 
azərbaycanlılara səfərbərlik çağırışı kimi 
səslənən bu fikrində cənab Prezident xalqı-
mızı hüquqi-mənəvi varislər olaraq vahid 
məqsəd uğrunda birləşməyə səsləyirdi. Bu 
çağırışı səsləndirən amillər isə kifayət qə-
dərdir və o amillərdən bir neçəsini xatırlat-
maq istərdik. Ancaq azərbaycanlılar deyil, 
Cənubi Qafqazın etnik coğrafiyası ilə ma-
raqlanan hər kəs, hətta bu gün 29 min 743 
kvadrat kilometrlik ərazi ilə beynəlxalq 
hüququn subyekti sayılan Ermənistan 
Respublikasında yaşayan ermənilərin də 
mütləq əksəriyyəti bu ərazilərin etnik azər-
baycanlıların tarixi vətəni olduğunu bilir. 
Onlar onu da bilirlər ki, yaxın son 100 
ilə, bu torpaqlarda bolşevik Rusiyasının 
iradəsi ilə sovet Ermənistanı elan oluna-
na qədər adıçəkilən ərazidəki 17 mahalın 
istisnasız olaraq hamısı türkdilli toponim-
lərdən ibarət idi. Maraqlı olan isə budur 
ki, 100 ildə “ermənilərin əzəli torpaqları” 
elan olunan bu arealda bircə dənə də ermə-
nidilli toponimlə ifadə olunan ərazi adı ilə 
rastlaşmaq mümkün deyil. Qərbi Azərbay-
canda günümüzə qədər, hətta, Ermənistan 
Respublikasında yerli əhalinin nəzərəçar-
pan hissəsinin  istənilən söhbətində region-
ların adlarının Abaran, Ağbaba, Dərəçiçək, 
Dərələyəz, Gərnibasar, Göyçə, Karbi, Qa-
raqoyunlu, Qırxbulaq, Loru, Pəmbək, Sər-
darabad, Şörəyel, Talın, Vedibasar, Zəngə-
zur, Zəngibasar mahalları kimi çəkildiyi 
heç kimə sirr deyil.

Erməni “alimlərinin” Rusiya impe-
ratorunun 1828-ci ilin martından İrəvan 
xanlığının bazasında Erməni vilayəti ya-
radılması haqqında fərmanından sonra, 
X,X əsrin 2-ci yarısından başladıqları 
canfəşanlıqları – “yeni erməni tarixi yarat-
maq prosesində daşları ağladan cəhdləri” 
nəinki həmin vaxtlar, bu günümüzdə də 
ciddi alimlərdə acı təbəssüm yaradır. Söh-
bət, coğrafi adlara – bəşəriyyətin mənəvi 
mədəniyyətinin ən qiymətli abidələrinə 
kobud müdaxilədən, onların yaralanmasın-
dan gedir. Həmin abidələr nəsildən-nəslə 
ötürülən, minilliklər boyu xalqın keçdiyi 
yollarda buraxdığı izlərin yaddaşını qoru-
yur. Ermənistan Respublikasında türkdilli 
toponimlərin istifadəsini də o yaddaş qaçıl-
maz edir və elmin təsdiq etdiyi kimi, onu 
pozmaq, demək olar ki, praktik olaraq heç 
kimə nəsib olmur.

Qərbi Azərbaycan İcmasının təşkil et-
diyi 28 ölkədən 44 nümayəndənin iştira-
kı ilə paytaxt Bakıda 2023-cü il dekabrın 
5-də keçirilən ilk beynəlxalq konfrans bu 
həqiqəti bir daha təsdiq etdi. Adıçəkilən 
konfransın 5 dekabr tarixinə salınması 
Qərbi Azərbaycandan soydaşlarımızın so-
nuncu nəfərinin çıxarıldığı gündür və hə-
min gün Deportasiya Günü kimi yaşanan 
faciələrin rəmzidir.

Bakıda keçirilən ,, beynəlxalq konf-
rans isə 5 dekabr 2024-cü ildə 51-dən çox 
dövlətdən 200-dən çox nümayəndənin işti-
rakı ilə işinə başladı. Konfransın panel ic-
laslarında “Ermənistandan zorla çıxarılmış 
azərbaycanlıların geri qayıtmaq hüququ-
nun tarixi və hüquqi əsaslarına baxış”, 
“Münaqişələrdən təsirlənən regionlarda 
barışıq və sülh quruculuğu səyləri”, “Bey-
nəlxalq vəkillik və diplomatiyanın rolu”, 
“Ədalət, insan təhlükəsizliyi və əmlakın 
geri qaytarılması”, “Mədəni irsin qorun-
ması və bərpası” mövzuları ətrafında apa-
rılan müzakirələr mühüm sənədlərin qəbu-
lu ilə başa çatdı. 

Konfransın ilk gününün bağlanış məra-
simində çıxış edən Avrasiya Araşdırmaları 
Mərkəzinin aparıcı tədqiqatçısı -akub Voyt- 
sex Koreyba bildirib ki, dünyanı yaşamaq 
üçün daha yaxşı məkana çevirmək lazım-
dır. İnsanların yaşadıqları ərazidən zorla 
qovulması heç bir halda qəbul edilməməli-
dir. Qayıdış haqqı beynəlxalq hüquqda təs-
bit edilib. Məhz ona görə də biz bu haqqı 
bərqərar etmək üçün müvafiq hüquqi alət-
lər yaratmışıq.

Konfrasda deportasiyanın insan hüquq-
larının ən ciddi pozuntularından birinin, 
azərbaycanlıların Ermənistandan məcburi 
köçürülməsinin hələ də həll olunmamış 
böyük bir ədalətsizlik olduğu, Ümumdün-
ya İnsan Hüquqları Bəyannaməsi, Mülki 
və Siyasi Hüquqlar üzrə Beynəlxalq Pakt, 
Pinheiro Prinsipləri və beynəlxalq adət 
hüququnun qayıdış üçün əsas verdiyi bir 
daha xatırladıldı və Beynəlxalq Cinayət 
Məhkəməsi prokurorunun, Ermənista-
nın azərbaycanlıların qayıdışına imkan 
verməməklə beynəlxalq hüquq və Roma 
Statutu çərçivəsində üzərinə götürdüyü öh-
dəlikləri pozmasını araşdırmağa çağırışlar 
səsləndirildi.

“Qayıdış hüququ: Ermənistandan zor-
la çıxarılmış azərbaycanlılar üçün ədalətin 
təmin edilməsi” mövzusunda ,, beynəlxalq 
konfransa təbrik məktubunda Prezident 
İlham Əliyev Azərbaycan hökumətinin 
bu istiqamətdə fəaliyyət göstərdiyini yada 
salıb, İcma üzvlərinin işini müsbət qiymət-
ləndirib: “Qərbi Azərbaycan İcması üzvlə-
rinin doğma torpaqlara qayıdış hüququnu 
təmin etmək məqsədilə beynəlxalq hüquqa 
uyğun dinc təşəbbüslərinin beynəlxalq 
ictimaiyyət tərəfindən dəstəklənməsi ol-
duqca əhəmiyyətlidir. Uğurla həyata keçi-
rilən Qayıdış Konsepsiyasına əsaslanan bu 
təşəbbüslər Qərbi azərbaycanlıların sülh 
yolu ilə təhlükəsiz və ləyaqətli şəkildə öz 
doğma yurdlarına geri dönməsinə böyük 
töhfələr verəcəkdir”.

SroreNtoru� Srofessor

Türkiyənin İzmir şəhərində Qərbi Azərbaycan İcmasının (QAİ)  Türkiyə ofisinin 
açılış mərasimi olub.  Türkiyənin dövlət rəsmilərinin, vilayət rəhbərliyinin, ziyalıların 
və İzmirdə yaşayan azərbaycanlıların iştirakı ilə təşkil olunan mərasimdə Ümummilli 
lider Heydər Əliyevin xatirəsi ehtiramla yad edilib.

Açılış mərasimində çıxış edən Qərbi 
Azərbaycan İcmasının Türkiyə təmsilçisi 
Asif Qurban bu ofisin QAİ-nin Azərbaycan-
dan kənarda açılan ilk ofislərindən olduğu-
nu bildirib və Türkiyədə sayı təxminən 1,5 
milyon nəfər olan Qərbi Azərbaycan əsilli 
şəxsləri ətrafında birləşdirmək, qərbi azər-
baycanlıların tarixi vətənlərinə qanunauy-
ğun qayıdış hüququnu təşviq etmək məqsədi 

daşıdığını qeyd edib. QAİ-nin Türkiyə təm-
silçisi yeni yaradılan ofisin qarşısında duran 
vəzifələr, həyata keçirilməsi nəzərdə tutulan 
akademik konfranslar, simpoziumlar və di-
gər fəaliyyət istiqamətləri barədə məlumat 
verib.

Azərbaycanın Türkiyədəki səfiri Rəşad 
Məmmədov mərasimdə çıxış edərək X,X 
əsrdə çar Rusiyası tərəfindən Azərbaycana 
qarşı aparılan demoqrafiyanın dəyişdirilmə-
si siyasəti haqqında geniş məlumat verib, 
bunun davamında XX əsrdə Ermənistanın 
məqsədyönlü siyasəti ilə Qərbi Azərbaycan-
da yaşayan soydaşlarımızın doğma yurdla-
rından didərgin salındığını bildirib. Səfir 
bir sıra dövlətlərin Azərbaycana qarşı si-
yasətində önə çıxan ikili standartlara diqqət 
çəkərək, Qərbi azərbaycanlıların dədə-baba 

yurdlarına qayıtması hüququna etinasız ya-
naşmanın yolverilməz olduğunu qeyd edib. 
O, ümidvar olduğunu bildirib ki, Ümum-
milli lider Heydər Əliyevin anım günü kimi 
önəmli bir tarixdə açılışı həyata keçirilən 
QAİ-nin Türkiyə təmsilçiliyi Azərbaycan 
həqiqətlərinin Türkiyə ictimaiyyətinə çat-
dırılmasında fəal rol oynayacaq. Səfir yeni 
yaranan mərkəzə fəaliyyətində uğurlar arzu-

layaraq Azərbaycan tarixinə işıq tutan kitab-
ları hədiyyə edib.

Qeyd edək ki, QAİ-nin Türkiyə təm-
silçisi, əslən Qərbi Azərbaycanın Hamamlı 
mahalının Saral kəndindən olan  Asif Qur-
ban 31 ildir ki, İzmirdə yaşayır və bir çox 
qeyri-hökumət təşkilatlarına rəhbərlik edib.

Nümayəndəliyin fəaliyyət istiqamətləri 
arasında Qərbi Azərbaycanın tarixi, mədə-
niyyəti, görkəmli şəxsiyyətləri haqqında ic-
timaiyyəti məlumatlandırmaq,  ardıcıl şəkil-
də Qərbi Azərbaycandan deportasiya olunan 
300 mindən çox soydaşımızın beynəlxalq 
səviyyədə haqq və hüquqlarının bərpa olun-
ması istiqamətində beynəlxalq təşkilatlarla 
işi gücləndirmək kimi məsələlər yer alır.

XQ

Dəhşət saçan xatirələr
19��-ci ilin noyabr və dekabr aylarında azərbaycanlılara qarşı aparılan təzyiqlər 

və zorakılıqların həcmi daha da artmışdı. Bu dövrdə  (rmənistanın  rəhbərləri azər-
baycanlılara canlarını qurtarmaq üçün Azərbaycana köçmələrini təklif edirdilər. Bu 
məqsədlə avtobuslar təşkil olunmuşdu. /akin bu təklifin, əslində, bir tələ oldu÷u son-
radan başa düşüldü. 

Erməni sürücüləri tərəfindən idarə edilən 
avtobuslar əhalini qurtarmaq və xilasetmə adı 
ilə kənddən çıxarıb birbaşa başkəsən “saqqal-
lılar”ın yanına aparıb qırdırırdılar. Qaçan və 
sağ qalan bir çox insanlar qarlı dağ cığırla-
rında Azərbaycana sığınmağa çalışırdılar. 
Təəssüf ki, bu faciəli hadisələr nəticəsində 
229 nəfər həyatını itirdi. 12 nəfər diri-diri 
yandırılmış, bir çoxları isə ağır işgəncələrdən 
sonra qətlə yetirilmişdi.

O zaman 250 min nəfərə yaxın azərbay-
canlının taleyinə biganəlik göstərilirdi və 
bunun qəsdən edildiyini heç kəs ağlına belə 
gətirmir, hökumətin zəifliyi kimi qələmə ver-
məyə çalışırdılar. Ancag sonrakı hadisələr 
göstərdi ki, bunlar sonuncu sovet diktatoru 
Qorbaçovun ermənipərəst  siyasətinin nəti-
cəsi imiş.

Deportasiya dövründə yerli sakinlərin 
ifadələri də heç bir ölçüyə sığmayan erməni 
vəhşiliklərini əyani şəkildə sübut edir.

Basarkeçər rayonunun Qoşabulaq kəndi-
nin müəllimi Əli Zeynalabdın oğlunun dedik-
lərindən: 

– Göyçənin nağıllı-dastanlı dünyası bizi 
başqa kökdə kökləmiş, başqa ruhda cilala-
mışdı. Hər şeydə şeir-sənət ölçüsü axtarır, 
nağıllı bir aləmlə ovuşurduq. gz dünyamıza 
qapılıb rahat yaşadığımız bir zamanda “er-
məni barmağı” dünyanı bir-birinə çalxaladı. 
Hər gün kəndlərə silahlı basqınların təşkili 
daha camaatı canından da usandırmışdı. 

Nə qədər bu vəziyyətə dözmək olar-
dı... Artıq on ay olardı ki, amansız erməni 
təcavüzünə məruz qalan azərbaycanlılar 
əldən-ayaqdan düşmüşdülər. Əliyalın, silah-
lı düşmənlə üz-üzə durmaq, eyni zamanda 
müqavimət göstərildiyi təqdirdə cinayət 
məsuliyyəti daşımaq camaatı mənəvi cəhət-
dən sarsıtmışdı. Getdikcə ürək xəstəliyindən 
ölənlərin sayı artırdı. Bir sözlə, mənəvi ge-
nosid azərbaycanlıları bütövlükdə bürümüş-
dü.

Növbəti hücumlardan birində on yaşlı 
Rüxsarə özünü evə güclə çatdırdı. “Ay ana, 
ermənilər gəldi” – deyib hönkürtü ilə ağ-
lamağa başladı. Bağrı yarılmaq dərəcəsinə 
çatırdı. Onu heç cürə ovundura bilmirdik. Su 
da içirə bilmədik, dişləri kilidlənmişdi. Heç 
yana əlimiz çatmadı. Bu məsum körpə gözü-
müzün qabağındaca çıraq sönən kimi söndü. 
Məni sarsıdan təkcə Rüxsarə balamın ölü-
mümü oldu" Bala dərdi dözülməz dərd olsa 
da, aman Allah, daha dəhşətli, daha zülmlü 
ölümlər gördüm. Gözümün önündə Azərbay-
cana dağlarla aşan adamların faciəsi canlanır. 
Mən bu dərdi ömrüm boyu unuda bilməyə-
cəyəm!

Bir qədər öndə, Kəlbəcər dağlarına çatha-
çatda on-on beş adamın toplaşdığını gördük. 
Oraya tərəf yaxınlaşanda dedilər ki, cavan 
bir gəlin uşağa yata bilməyib, indicə canını 
tapşırdı. Sağ olsun igid oğlanlarımız belə bir 
vəziyyətdə həmin gəlinin meyitini Kəlbəcərə 
çatdırdılar. 

Əlini-ayağını soyuq alanlar saysız-he-
sabsız idilər. Onlardan bir qismi az bir vaxtda 
həmin dərdlə dünyasını dəyişdi. 

Amma bu ölüm-itimlər və vəhşiliklər 
sırasında gördüyüm başqa bir səhnə də unu-
dulası deyil. Sarıyaqubdan olan bir oğlan 
arxasına vurduğu bağlamanı göz bəbəyi kimi 
qoruya-qoruya gedirdi. Daha çox ehtiyatlı 
hərəkət etdiyindən ürəyimdə onu “qorxaq-
lıqda” qınadım. Sonra da düşündüm ki, yəqin 
pulları-paraları var, ona görə ehtiyatlanır. 
Oğlan, deyəsən, mənim ona qarşı ürəyimdən 
keçənləri sezmişdi. Üzümə baxmadan, yolu-
na davam edə-edə dedi:

 – Mən Sarıyaqubdanam. Nəsibin oğlu-
yam. Mənim arxamdakı əmanətin beş yüz 
il yaşı var. Miskin Abdalın sənədləri və əş-
yalarıdır. Şah İsmayıl Xətainin ona verdiyi 
möhürlü sənəd də bu bağlamadadır. Çalışı-
ram ki, babamın nişanələrini Azərbaycana 
çatdırım. 

Basarkeçər rayonunun =ərzebil kənd 
sakini ùəfiqə =eynalova isə amansız zora-
kılı÷ı belə xatırlamışdı�

– Səkkiz uşağımla birlikdə dağlarla Kəl-
bəcərə tərəf üz tutmalı olduq. Qardan-boran-
dan göz-gözü görmürdü. Tez-tez cığırı itirir, 
uçuruma yuvarlanırdıq. Beş yaşlı kiçik uşa-
ğımı kürəyimdə apardığımdan və qoca qay-
nanama tez-tez kömək əli uzatdığımdan on 
yaşlı Fəxrəndə elə bil unudulmuşdu. 

O, addımbaşı yıxılıb-qalxır, getdikcə 
gücdən düşürdü. Ondan böyük uşaqlarım isə 
özlərini birtəhər apara bilirdilər. Nəhayət, 
belə bir çətin şəraitdə, gözlərim görə-görə 
körpə qızımı, Fəxrəndəmi itirdim.

... Ermənilərin vəhşiliyinə dair faktlar bir 
deyil, beş deyil. Elə bir kənd, elə bir oba ol-
mayıb ki, erməni təcavüzü ondan yan ötmüş 
olsun... Dərələrdə, yamaclarda donub qalan 
insanları, qoca və  uşaqları görmək, onlara 
kömək edə bilməmək bəlkə də bu faciələrin 
kuliminasiyası idi. Hələ demirik ki, doğma 
anasının qolları arasında boranda donub can 
verən körpəni, ölmüş qardaşının ayağını, 
oğlunun başını qoltuğuna vurub dəli-divanə 
olmuş ana və bacıların harayına isə yetişənlər 
olmadı. 

